
ᐱᕙᓪᓕᐊᔪᑦ ᑐᓴᕋᑦᓴᑦ 
ᑲᓇᑕᐅᑉ ᐊᒻᒪᓗ ᓄᓇᕗᑦ ᒐᕙᒪᖏᑦ ᐅᖃᖅᐳᑦ ᓴᖅᑮᓂᐊᕐᓂᕐᒥᒃ ᐃᑲᔫᑎᒃᓴᑲᓐᓂᕈᑎᓂᒃ ᑮᓇᐅᔭᑎᒍᑦ 

ᐃᖃᓗᓕᕆᓂᕐᒧᑦ ᖃᐅᔨᓴᐅᑎᐅᕙᑦᑐᒥᕐ ᐅᒥᐊᕐᒥᒃ  
 
 
ᐃᖃᓗᐃᑦ, ᓄᓇᕗᑦ (ᒪᐃ 20, 2010) —  ᓂᕐᓱᕐᓇᖅᑐᖅ ᓴᒃ ᓯᑐᕌᓪ, ᒥᓂᔅᑕᕆᔭᐅᔪᖅ 
ᐃᓄᓕᕆᔨᑐᖃᒃᑯᓐᓄᑦ ᐊᒻᒪᓗ ᒐᕙᒪᑐᖃᒃᑯᓐᓄᑦ ᐊᑲᕆᔭᐅᓐᖏᑦᑐᓄᑦ ᓈᓚᒃᑎ  ᐃᖅᑭᓕᓄᑦ ᐊᒻᒪᓗ 
ᓇᓗᓇᐃᖅᑕᐅᓯᒪᓐᖏᑦᑐᓄᒃ ᐊᓪᓚᓄᑦ, ᐊᒻᒪᓗ ᓂᕐᓱᕐᓇᖅᑐᖅ ᐄᕙ ᐋᕆᐊᒃ, ᓯᕗᓕᖅᑎ ᓄᓇᕗᒻᒧᑦ, ᐅᓪᓗᒥ 
ᑕᐃᓯᕗᑦ ᓴᖅᑮᓂᐊᕐᓂᕐᒥᒃ ᐃᑲᔫᑎᒃᓴᑲᓐᓂᕈᑎᓂᒃ ᑮᓇᐅᔭᑎᒍᑦ ᐃᖃᓗᓕᕆᓂᕐᒧᑦ ᖃᐅᔨᓴᐅᑎᐅᕙᑦᑐᒥᕐ 
ᓴᓇᔭᐅᓂᐊᖅᑐᒥᒃ ᐅᒥᐊᕐᒥᒃ ᐊᒻᒪᓗ ᐊᐅᓚᑕᐅᓂᐊᖅᑐᓂ ᒐᕙᒪᖓᑕ ᓄᓇᕗᑦ. 
 
“ᑲᓇᑕᒃᑯᑦ ᒐᕙᒪᖓ ᐊᓕᐊᓇᐃᒍᓱᒃᐳᑦ ᑲᑐᔾᔨᖃᑎᖃᕆᐊᒥᒃ ᓄᓇᕗᑦ ᒐᕙᒪᖓᓂᒃ ᓴᓇᓂᕐᒥᒃ 
ᐱᖁᑎᒃᓴᓪᓚᕆᖕᒥᒃ ᐃᖃᓗᓕᕆᓂᑐᐃᓐᓇᕐᒧᑦ ᖃᐅᔨᓴᕐᓂᕐᒥᒃ. ᐃᖃᔫᑏᑦ ᐅᑭᐅᖅᑕᖅᑐᒥᒃ ᖃᐅᔨᓴᐅᑎᓂᒃ 
ᐱᒻᒪᕆᐅᕗᑦ ᑐᕌᒐᒃᓴᓄᑦ ᓇᓗᓇᐃᖅᑕᐅᓯᒪᔪᓂᒃ ᐅᑭᐅᖅᑕᖅᑐᒥᒃ ᖃᓄᖅᑑᖓᒋᐊᕈᑎᓂᒃ.” ᐅᖃᖅᐳᖅ ᒥᓂᔅᑕ 
ᓯᑐᕌᓪ. 
 
“ᑕᒪᓐᓇ ᖁᕕᐊᓇᖅᑐᒻᒪᕆᐅᕗᖅ ᑐᓴᕆᐊᒥᒃ ᐅᑭᐅᖅᑕᖅᑐᒥᒃ. ᐊᑕᐅᑦᓯᒃᑯᑦ ᐊᓯᖏᑦ ᐱᓕᕆᐊᖑᔪᑦ 
ᑮᓇᐅᔭᖃᖅᑎᑕᐅᔪᑦ ᐅᑭᐅᖅᑕᖅᑐᒥᒃ ᖃᐅᔨᓴᕐᓂᒃᑯᑦ ᐊᑭᑐᔫᑎᓄᑦ ᑮᓇᐅᔭᖃᕐᕕᑎᒍᑦ, ᐃᑲᔪᕐᓂᖃᕐᓂᐊᖅᐳᑦ 
ᐱᓕᕆᐊᖑᓯᒪᔪᓂᒃ ᓄᓇᓕᕋᓴᐃᑦ ᐅᑭᐅᖅᑕᖅᑐᓕᕆᓂᕐᒧᑦ ᐊᕐᕌᒎᓚᐅᖅᑐᒥᒃ,” ᐅᖃᓚᐅᕆᕗᖅ ᓂᕐᓱᕐᓇᖅᑐᖅ 
ᓕᐅᓇ ᐊᒡᓘᑲᖅ, ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᒪᓕᒐᓕᐅᖅᑎ ᓄᓇᕗᒻᒧᑦ 
ᒪᓕᒐᓕᐅᕐᕕᒡᔪᐊᕐᒥᒃ. 
 
"ᑐᕌᒐᒃᓴᕗᑦ, Tamapta/ᑕᒪᑦᑕ: ᑲᑐᔾᓕᔨᓗᑕ ᐋᖅᑭᒃᓱᐃᓗᑕ ᓯᕗᓂᑦᓴᑎᓐᓂ, ᐃᑲᔪᖅᑐᐃᓂᐊᖅᐳᖅ 
ᑲᑐᔾᔨᖃᑎᒌᓐᓂᕐᒥᒃ ᒐᕙᒪᓂᒃ ᐃᑲᔪᕋᓱᐊᖅᑎᓪᓗᒋᑦ ᓄᓇᓕᓐᓂ ᐱᕙᓪᓕᐊᓂᖏᓐᓂᒃ ᐊᒻᒪᓗ ᓇᒻᒥᓂᖅ 
ᒪᑭᑕᓇᓱᐊᕐᓂᖏᓐᓂᒃ. ᓄᓇᕗᒻᒥᐅᑦ ᐊᕙᑎᑦᑎᓐᓂᒃ ᓴᐅᒻᒥᒋᐊᖅᑎᐅᖏᓐᓇᕐᓂᐊᖅᐳᑦ ᐊᒻᒪᓗ 
ᐃᓕᓯᒪᔭᖏᓐᓂᒃ ᖃᐅᔨᒃᑲᐃᖃᑦᑕᕐᓗᑎᒃ ᐃᓚᐅᖃᑕᐅᓂᒃᑯᑦ ᐃᖃᓗᓕᕆᓂᒃᒧᑦ ᖃᐅᔨᓴᕐᓂᕐᒥᒃ ᖃᓂᒋᔭᑦᑎᓐᓂ 
ᐃᒪᕐᓂᒃ,” ᐅᖃᖅᐳᖅ ᓯᕗᓕᖅᑎ ᐋᕆᐊᒃ. 
 
ᐊᕐᕌᒎᓕᖅᑐᓂᒃ ᐊᓂᒍᖅᑐᓂᒃ ᒪᕐᕉᓐᓂᒃ ᐱᓕᕆᐊᖑᔪᓂᒃ ᓇᓗᓇᐃᕆᕗᖅ ᖃᐅᔨᓴᐅᑎᐅᔪᑦ ᒫᓐᓇᐅᔪᖅ 
ᓈᒻᒪᖏᒻᒪᑕ ᖃᐅᔨᓴᐅᑎᐅᔾᔪᑕᐅᔭᕆᐊᓕᓐᓂᒃ ᓄᓇᕗᑦ ᐃᒪᖏᑕ ᖃᓂᒋᔮᓂᒃ ᐃᖃᓗᓕᕆᓂᕐᒧᑦ. 
ᐃᖃᓗᓕᕆᓂᕐᒧᑦ ᖃᐅᔨᓴᐅᑎᐅᔪᖅ ᖁᕝᕙᕆᐊᕆᓂᐊᖅᐳᖅ ᓄᓇᕗᑦ ᖃᐅᔨᓴᕈᓐᓇᐅᑎᖏᓐᓂᒃ 
ᐊᖏᓂᖅᓴᓄᑦ, ᐊᑦᑕᓇᓐᖏᓂᖅᓴᓄᑦ ᓄᓇᕗᑦ ᐃᒪᓕᒫᖏᓐᓂᒃ ᐃᖏᕐᕋᔪᓐᓇᕐᓗᓂ ᐅᑭᐅᖅᑕᖅᑑᑉ 
ᐅᒥᐊᖅᑐᕐᓇᕐᓂᖓᓂᒃ. 
 
ᑖᓐᓇ ᐱᓕᕆᐊᖑᔪᖅ ᖃᑐᔾᓕᖃᑎᒌᓐᓂᒃᑯᑦ ᑕᒪᒃᑮᓐᓄᑦ ᒐᕙᒪᒃᑯᓐᓄᑦ. ᐃᑲᔪᕐᓂᖃᕐᓂᐊᖅᐳᖅ 
ᐅᒥᐊᖅᑖᕐᓂᕐᒥᑦ ᓄᓇᕗᒻᒧᑦ ᖃᐅᔨᓴᐅᑎᐅᓂᐊᖅᑐᒥᒃ ᐃᑲᔪᖅᑐᐃᓂᐊᕐᓂᐊᕆᓪᓗᓂ ᐱᕙᓪᓕᐊᑎᒃᓯᓂᒃᑯᑦ 
ᐃᖃᓗᓕᕆᓂᕐᒥᒃ ᐊᒻᒪᓗ ᓴᐳᒻᒥᑎᑦᓯᓇᓱᐊᕐᑉᓂᕐᒥᒃ ᐃᒪᒋᔭᑦᑎᓐᓂ. ᑕᒪᒻᓇ ᑮᓇᐅᔭᖃᖅᑎᑕᐅᕗᖅ 
ᐅᑭᐅᖅᑕᖅᑐᒥᒃ ᖃᐅᔨᓴᕐᓂᕐᒧᑦ ᐊᑭᑐᔫᑎᓄᑦ ᑮᓇᔭᖃᕈᓐᓇᐅᑎᓂᒃ, $85 ᒥᓕᐊᓂᒃ ᐱᓕᕆᐊᖑᔪᖅ 
ᓴᖅᑭᔾᔪᑕᐅᓯᒪᔪᖅ ᑲᓇᑕᐅᑉ ᒪᑭᒪᓪᔪᑎᒃᓴᓄᑦ ᐱᓕᕆᐊᒃᓴᓄᑦ ᐸᕐᓇᐅᑎᓄᑦ ᓄᑖᓪᖑᖅᑎᖁᓪᓗᒋᑦ ᐊᒻᒪᓗ 
ᐋᖅᑭᒋᐊᖁᓪᓗᒍᑦ ᖃᐅᔨᓴᕈᓐᓇᐅᑏᑦ ᐅᑭᐅᖅᑕᖅᑐᒥᒃ.  
 

 
 



 
$320,000 ᒐᕙᒪᑐᖃᒃᑯᓐᓃᓐᖔᖅᑐᖅ ᑕᐃᔭᐅᔪᖅ ᐅᓪᓗᒥ ᖄᒃᑲᓐᓂᐊᓃᒃᐳᖅ $1,874,560 
ᑮᓇᐅᔭᖃᕈᑕᐅᓯᒪᔪᓂᒃ ᓴᓇᔭᐅᔾᔪᑎᖓᓂᒃ ᐅᒥᐊᕐᒧᑦ. ᑕᒪᓐᓇ ᑮᓇᔭᖃᖅᑎᑕᐅᓂᐅᔪᖅ ᐃᑲᔪᕐᓂᐊᖅᐳᖅ 
ᓄᓇᕗᑦ ᒐᕙᒪᒃᑯᓐᓂᒃ ᐅᒥᐊᖅᑖᕈᑎᖓᓂᒃ. ᓄᓇᕗᑦ ᒐᕙᒪᒃᑯᑦ ᓂᐅᕕᖅᓯᒪᒋᕗᑦ ᐱᖁᑎᓂᒃ ᐊᑭᓕᓐᓂᒃ 
$263,000-ᓂᒃ. 
 
ᑖᓐᓇ ᐱᓕᕆᐊᖑᔪᖅ ᓴᖅᑭᐅᒪᑎᑦᓯᕗᖅ ᐱᒻᒪᕆᐅᔪᒥᒃ ᑲᓇᑕᐅᑉ ᒐᕙᒪᖓᓐᓂᒃ ᐸᕐᓇᐅᑎᖏᓐᓂᒃ 
ᓴᖅᑭᑎᑦᓯᓇᓱᐊᕐᓂᕐᒥᒃ ᐅᑭᐅᖅᑐᖅᑑᑉ ᐱᔪᓐᓇᕐᓂᖏᓐᓂᒃ,  ᓴᓐᖏᓕᖅᐹᓪᓕᑎᑦᓯᓂᐊᕐᒪᑦ ᐅᑭᐅᖅᑕᖅᑑᑦ 
ᒪᑭᒪᔾᔪᑎᖏᓐᓂᒃ. ᐅᑭᐅᖅᑕᖅᑐᒥᒃᐅ ᐃᓚᐅᖃᑕᐅᖃᑦᑕᕐᓂᐊᖅᐳᖅ ᐊᐅᓚᔾᔪᑎᖓᓂᒃ 
ᐋᖅᑭᐅᒪᐃᓐᓇᕈᑎᖏᓂᓪᓗ ᐅᒥᐊᖑᔫᑉ ᐊᖅᑯᑎᒋᔭᐅᓗᓂ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐃᓂᓐᓂᐊᕐᓂᕐᒧᑦ 
ᑲᑐᔾᔨᖃᑎᒌᒃᑯᓐᓄᑦ ᐃᖅᑲᓇᐃᔮᒃᓴᓄᑦ 
 
ᐊᕙᑏᑦ ᐱᓕᕆᐊᒃᓴᐅᔪᑦ ᓂᕈᐊᖅᑕᐅᓯᒪᔪᑦ ᓵᓚᒃᓴᖃᑕᐅᔾᔪᑎᒃᑯᑦ ᓴᖅᑭᐅᒪᑦᑎᐊᖅᑐᒥᒃ, ᑖᓐᓇ 
ᐱᖃᓯᐅᔾᔨᓪᓗᓂ, ᑮᓇᐅᔭᖃᖅᑎᑕᐅᓚᖅᐳᑦ ᐅᑭᐅᖅᑕᖅᑐᒥᒃ ᖃᐅᔨᓴᕐᓂᕐᒧᑦ ᐊᑭᑐᔫᑎᓄᑦ 
ᑮᓇᐅᔭᖃᖁᓐᓇᐅᑎᒥᒃ ᐊᔾᔨᒌᓐᖏᑦᑐᐃᓐᓇᐅᔾᓗᑎᒃ ᐃᓂᖏᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᒃ. ᖁᓖᑦ ᒪᕐᕉᓪᓗ 
ᓯᕗᒧᐊᒃᑎᑕᐅᕗᖅ ᐅᕝᕙᓘᓐᓃᒃ ᑲᑐᔾᔨᖓᑎᒌᒃᑐᑎᒃ ᐊᓯᖏᓐᓂᒃ ᐅᑭᐅᖅᑕᖅᑐᒥᐅᓄᑦ.   

ᑖᓐᓇ ᑐᓴᕋᒃᓴᐅᔪᖅ ᖃᕆᑕᐅᔭᑎᒍᑦ ᐊᑐᐃᓐᓇᐅᕗᖅ ᐅᕘᓇ www.ainc-inac.gc.ca 
 
PCO-ᑯᓐᓄ ᐊᖏᖅᑕᐅᔪᖅ – (ᒪᐃ 18, 2010)            CIDM # 
3016443 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᓐᓇᖅᑖᒃᑭᒃ: 
 
ᐱᕙᓪᓕᐊᔪᓕᕆᓂᒃᒧᖅ ᖃᐃᔨᒋᐊᕐᕕᒃ 
ᐃᓄᓕᕆᔨᑐᖃᒃᑯᓐᓂ 
(819) 953-1160 
 
ᐄᒪᓕ ᕗᑦ 
ᐱᕙᓪᓕᐊᔪᓕᕆᓂᕐᒧᑦ ᐊᓪᓚᑦᑎ 
ᐊᓪᓚᕝᕕᖓ ᓯᕗᓕᖅᑎ ᐄᕙ ᐋᕆᐊᒃ  
ᓄᓇᕗᑦ ᒐᕙᒪᖓ 
(867) 975-5050 
 

ᒥᓯᐊᓪ ᔨᐊᐅᓪ  
ᐊᓪᓚᕝᕕᖓ ᓂᕐᓱᕐᓇᖅᑑᑉ ᓴᒃ ᓯᑐᕌᓪ 
ᐃᓄᓕᕆᔨᑐᖃᒃᑯᑦ ᑲᓇᑕᒥᒃ 
(819) 997-0002 

